
Nd. 452. Frumvarp til laga
um einkaheimild hafnarsjóðs Ísafjarðar til út- og uppskipunar.

Flm.: Finnur Jónsson.

1. gr.
Hafnarsjóði ísafjarðar heimilast að taka einkarétt á út- og uppskipun á vörum

og úr þeim skipum, er hafna sig á Ísafirði, að undanskildum eigin afla fiskiskipa.

2. gr.
Ríkisstjórnin setur með reglugerð, að fengnum tillögum hafnarnefndar ísa-

fjarðar, ákvæði um framkvæmd laga þessara, þar á meðal um gjald fyrir starf þetta
eg ábyrgð hafnarsjóðs gagnvart þriðja aðila.

3. gr.
Um brot gegn lögum þessum fer sem um almenn lögreglumál.

4. gr.
Lög þessi öðlast gildi 1. júní 1947.

Greinargerð.
Frumvarp þetta er flutt eftir beiðni bæjarstjórnar Ísafjarðar, og fylgdi því

svo hljóðandi bréf frá bæjarstjóra.

BÆJARSTJÓRINN Á íSAFIRÐI
ísafirði, 29. janúar 1947.

A fundi bæjarstjórnar ísafjarðar 22. þ. m. var samþykkt tillaga frá hafnar-
nefnd um að fela alþingismönnunum Finni Jónssyni ráðherra, Sigurði Bjarnasyni
og Hannibal Valdimarssyni að beita sér fyrir því á Alþingi, að hafnarsjóði Ísafjarðar
verði veitt heimild í lögum til að taka að sér uppskipun og útskipun á þeim vörum,
sem um höfnina fara.

Samkvæmt þessu eru það vinsamleg tilmæli mín, að þér, hæstvirtur ráðherra,
gerið yðar ýtrasta til þess, að hafnarsjóði Ísafjarðar verði af Alþingi veitt fram-
annefnd heimild.

Svo sem yður mun kunnugt, er þessi málaleitun fram komin til að auka tekjur
bafnarsj óðs, en 1945 voru gjöld umfram tekjur Iu. 21031.76. Að vísu var gjaldskrá
hækkuð nokkuð í maí 1946. en stórkostlegar framkvæmdir eru í undirbúningi, svo
sem hafnarbakkinn í Neðsta, sem áætlað er að kosti 2,5 milljón krónur. Þá eru uppi
raddir um, að hafnarsjóður eigi að byggja yfir útgerðina geymsluhús og verbúðir,
og mun full þörf vera á því. Eru og slíkar byggingar styrktar, svo sem hafnarfram-
kvæmdir, og því eðlilegast, að hafnarsjóður leysi þetta aðkallandi vandamál útvegs-
ins. Má gera ráð fyrir, að byggja þurfi í þessu skyni fyrir um kr. 1,5-2 milljónir.
Þá er enn rætt um nauðsyn þess, að slippur fyrir 7--800 tonna skip verði hér byggð-
ur fyrir Vestfirði. Mun slíkt mannvirki kosta ca. 2-3 milljónir.

Af þessu er ljóst, að hafnarsjóði er knýjandi þörf á auknum tekjustofnum til
að standast síaukinn kostnað af framkvæmdum, sem ekki verður komizt hjá að
leysa af hendi á næstu árum.

Virðingarfyllst
Ásberg Sigurðsson.


